
Seduta tal-15 ta' Gunju, 2010

Citazzjoni Numru. 1099/2006

Dottor Michele MARTONE fiismu proprju u bhala
prokuratur specjali tal-assenti Massimiliano Martone, fil-
kwalita’ taghhom ta’ majority shareholders fis-so¢jeta’
Malta & Europe Hotels Limited (C-422)

VS

Raymond GATT fisem u in rapprezentanza tad-ditta “Gatt
Galea & Co’, fil-kwalita’ pretiza taghha ta’ Kontrollur tas-
Socjeta’ Malta & Europe Hotels Limited (C-422); u |-
Awtorita’ ghas-Servizzi Finanzjarji ta’ Malta

[I-Qorti:

Rat ir-Rikors Mahluf imressaq fis-7 ta’ Dicembru, 2006, li
bih u ghar-ragunijiet hemm imsemmija, l-atturi fil-kwalita’
taghhom premessa talbu li din il-Qorti (a) ssib li |-hatra
tad-ditta mharrka Gatt Galea & Co bhala kontrollur tal-
kumpannija Malta & Europe Hotels Limited ma tiswiex u
ma jista’ jkollha |-ebda effett ladarba bil-ligi kontrollur ta’
kumpannija jista’ jkun biss persuna fizika u, fkull kaz, I-
imsemmija ditta mharrka la hija persuna legali u langas
hija korp guridiku; (b) fkaz li I-ewwel talba ma tintlagax
jew b’'mod sussidjarju ghaliha, issib |i I-hatra tal-
imsemmija ditta mharrka bhala kontrollur tal-kumpannija
Malta & Europe Hotels Limited hija wahda abbuziva
ghaliex, fid-dawl tal-kuntratt pubbliku tal-4 ta’ Dicembru,
1998, fl-atti tan-Nutar Romina Bartolo Buontempo, kull
dejn li l-istess kumpannija kellha mal-Bank of Industry,
Commerce and Agriculture Limited u I-kumpanniji mieghu
assocjati kien thallas ghas-saldu; (¢) fkaz li -ewwel zewg
talbiet ma jintlagghux jew b’'mod sussidjarju ghalihom,
issib li I-hatra ta’ kontrollur m’ghadhiex mehtiega u dan fid-
dawl tal-hatra tal-avukat Robert Tufigno bhala stralcjarju,
liema hatra, ghall-finijiet tal-artikolu 29(4) tal-Kapitolu 371
tal-Ligijiet ta’ Malta, izzomm lid-ditta mharrka milli tista’
tkun kontrollur u li twettag dawk il-funzjonijiet; u (d) fid-
dawl tad-dikjarazzjonijiet hawn imsemmija, tordna lill-
Awtorita’ mharrka biex thassar il-hatra moghtija lid-ditta
mharrka fil-31 ta’ Jannar, 2003;

Rat id-degriet taghha tat-3 ta’ Jannar, 2007, li bih ordnat
in-notifika lill-imharrkin u tat direttivi lill-atturi dwar it-tressiq
tal-provi min-naha taghhom;

Rat it-Twegiba Mahlufa mressqa mid-ditta mharrka fil-5 ta’
Frar, 2007, li bih lagghet ghall-azzjoni attri¢i billi, b'mod
preliminari, galet li jonqos fl-attur Dottor Michele Martone
l-interess |i jaghmel il-kawza ladarba huwa bigh jew
ittrasferixxa l-ishma kollha li huwa kellu fil-kumpannija
Malta & Europe Hotels Limited. Ziedet tghid li jongos I-
interess guridiku wkoll fl-attur I-iehor Massimiliano
Martone ghax ma jirrapprezentax lill-imsemmija
kumpannija. Qalet li I-gudizzju mhux shih ghaliex |-

awtoritajiet governativi messhom kienu parti fil-kawza.
Fuq kollox, l-azzjoni attrici waqghet biz-zmien tal-erba’
xhur dekadenza skond [-artikolu 469A tal-Kapitolu 12 tal-
Ligijiet ta’ Malta. Laqgghet ukoll fil-mertu billi meriet punti
ta’ fatt u ta’ dritt imsemmija mill-atturi;

Rat it-Twegiba Mahlufa mressga mill-Awtorita’ ghas-
Servizzi Finanzjarji ta’ Malta fil-5 ta’ Frar, 2007, li biha
lagghet ghall-azzjoni attri¢i, b’mod preliminari, billi qalet li,
safejn l-azzjoni saret kontra taghha, waqghet Dbil-
preskrizzjoni mahsuba fl-artikolu 469A(3) tal-Kapitolu 12.
Lagghet ukoll b’e¢cezzjonijiet ohrajn fil-mertu;

Rat id-degriet taghha tat-2 ta’ Gunju, 2009, li bih ordnat i
gabel kull haga ohra, ssir it-trattazzjoni tal-ewwel tliet
eccezzjonijiet preliminari tad-ditta mharrka;

Rat id-degriet taghha tat-8 ta’ Lulju, 2009, fuq id-
dikjarazzjoni maghmula mill-avukat tad-ditta mharrka dak
inhar tas-smigh;

Rat id-dikjarazzjoni maghmula mill-avukat tad-ditta
mharrka waqt is-smigh tal-4 ta” Novembru, 2009 u d-
degriet tagha ta’ dak inhar li bih tawlet iz-zmien |i fih |-
istess ditta mharrka setghet tressaq il-provi li kellha dwar
it-tielet e¢cezzjoni taghha;

Rat id-degriet taghha tat-12 ta’ Jannar, 2010 li bih ordnat
li I-kawza tithalla ghat-trattazzjoni tal-ewwel Zzewg
eccezzjonijiet preliminari tad-ditta mharrka, wara li din
regghet nagset milli tressaq il-provi li qalet li kellha dwar I-
istess;

Semghet it-trattazzjoni tal-avukati tal-partijiet waqt is-
smigh tat-13 ta’ April, 2010;

Rat |-atti kollha tal-kawza;

! Pag. 56 tal-process

Rat id-degriet taghha tat-13 ta’ April, 2010, li bih halliet il-
kawza ghal-lum ghas-sentenza dwar Il-ewwel zewq
eccezzjonijiet preliminari tad-ditta mharrka;

Ikkunsidrat:

lIli din hija kawza ghat-thassir ta’ hatra ta’ kontrollur ta’
kumpannija billi tali hatra ma saritx kif kellha ssir. L-atturi,
li jidhru bhala azzjonisti ta’ kumpannija Malta & Europe
Hotels Limited (aktar 'il quddiem imsejha “MEH”) jghidu li
I-hatra tad-ditta mharrka bhala kontrollur tal-kumpannija
saret hazin ghaliex ma kienx hemm bzonnha, ghaliex id-
ditta mharrka ma setghetx tinhatat bhala kontrollu ladarba
m’ghandhiex personalita’ guridika u m’hijiex persuna fizika
u wkoll ghaliex fiz-zmien tal-hatra diga’ kien hemm
stral¢jarju mahtur biex jillikwida u jxolji lill-istess MEH.
Qeghdin jitolbu li I-Qorti ssib li I-hatra tad-ditta mharrka
bhala kontrollur kienet wahda hazina;

llli d-ditta mharrka laqghet ghall-azzjoni attri¢i billi, b’'mod
preliminari, galet li jonqos fl-attur Dottor Michele Martone
l-interess |i jaghmel il-kawza ladarba huwa bigh jew
ittrasferixxa l-ishma kollha |i huwa kellu fil-kumpannija
MEH. Ziedet tghid li jonqos l-interess guridiku wkoll fl-
attur  l-iehor  Massimiliano  Martone ghax ma
jirrapprezentax lill-imsemmija kumpannija. Qalet li |-
gudizzju mhux shih ghaliex |-awtoritajiet governativi
messhom kienu parti fil-kawza. Fuq kollox, I-azzjoni attrici
waqghet biz-zmien tal-erba’ xhur dekadenza skond I-
artikolu 469A tal-Kapitolu 12 tal-Ligijiet ta’ Malta. Laqghet
ukoll fil-mertu billi meriet punti ta’ fatt u ta’ dritt imsemmija
mill-atturi;

llli I-Awtorita” mharrka laqghet billi galet li I-azzjoni attrici
waqghet billi ghadda z-zmien li fih setghet saret skond I-
artikolu 469A(3) tal-Kodici tal-Procedura. Laqghet ukoll
b’ec¢cezzjonijiet fil-mertu;

llli din is-sentenza gieghda tinghata dwar |-ewwel zewg
eccezzjonijiet preliminari tad-ditta mharrka dwar jekk I-
atturi ggandhomx |-interess Quridiku li jressqu din il-
kawza;

llli r-raguni moghtija mid-ditta mharrka biex issejjes tali
azzjoni hi li, fil-kkaz ta’ Dottor Michele Martone, dan ma
kienx ghadu azzjonist ta’ MEH, filwaqt li, fil-kaz ta’ ibnu
Massimiliano Martone, dan ma kienx jirrapprezenta il
MEH,;

lIli ghalkemm dwar dawn |-e¢¢ezzjonijiet, id-ditta mharrka
ghall-bidu qalet li kellha provi xi tressaq, fl-ahhar mill-
ahhar ma ressqet xejn. Fil-kaz ta’ e¢¢ezzjoni minnhom
(dik relativa ghall-attur Michele Martone) sahansitra
iddikjarat, fi stadju aktar il quddiem, li kienet gieghda
tistrieh fug id-dokumenti mressqgin mill-atturi nfushom.
Filwaqgt li dwar l|-e¢cezzjoni I|-ohra (dwar Massimiliano
Martone) naqgset li tressaq xi prova;

[l bhala konsiderazzjonijiet ta’ natura legali marbutin mal-
ecctezzjonijiet tant ezami tajjeb jinghad Ii [-interess
guridiku fattur huwa dak li I-imharrek jirrifjuta li jaghraf il-
jedd tal-istess attur u li, fih innifsu, johloq il-htiega tal-
vertenza. Ghalhekk, dan igib mieghu I-konsegwenza li |-
ewwel u l-agwa interess guridikament ammissibbli huwa
dak li kull persuna ghandha, jigifieri li titlob Ii, fil-konfront
taghha, isir haqq jew li tigi msewwija ingustizzja
maghmula fil-konfront taghha®;

llli biex tali interess ikun tutelat minn karattru guridiku, irid
ikun iwassal ghal rizultat ta’ utilita’ u vantagg ghal min irid
jezercita |-jedd®, b'mod li jekk l-azzjoni ma tistax twassal
biex tipproduci tali rizultat ghal min jibdiha, dik |-azzjoni
ma tistax tregi®. Kien minhabba dan il-prinéipju li ghadd
ta’ sentenzi ¢ahdu l-jedd tal-azzjoni lil min ried jikseb
b’sentenza biss dikjarazzjoni minghajr oggett materjali®;

2 App. Kumm. 2.4.1993 fil-kawza fl-ismijiet Farrugia et vs Buhagiar (Kollez.
Vol: LXXVIL.ii.98);

% Ara App. Civ. 13.2.1953 fil-kawza fl-ismijiet Manche’ vs Montebello (Kollez.
Vol: XXXVI1.i.56)

* P.A. 7.1.1953 fil-kawza fl-ismijiet Camilleri vs Sammut (Kollez. Vol:
XXXVI1.ii.605)

® Ara App. Civ. 8.6.1942 fil-kawza fl-ismijiet Cortis vs Bonello (Kollez. Vol:
XXXL.i.218)

llli, minbarra dan, u dejjem ghal dak li jirrigwarda l|-aspett
tal-attwalita’ tal-interess f’attur, irid jintwera li dak I-interess
jibga’ jsehh matul il-hajja kollha tal-azzjoni, u mhux biss fil-
bidu taghha, ghaliex jekk dan l-interess jintemm fix-xejn,
il-konsegwenza immedjata tkun i l-imharrek jinheles milli
jibga’ fil-kawza®;

lIli gie stabilit ukoll mill-Qrati li dak li jfisser I-interess tal-
attur ghandu jkun jidher mill-att innifisu li bih tinbeda
kawza’, u ghalkemm il-mottiv tal-interess mhux mehtieg i
jkun imsemmi fir-Rikors Mahluf, ghandu jirrizulta mill-provi
jekk kemm-il darba jigi kuntrastat®;

[lli I-interess mhux tabilfors ikun wiehed Ii jigi kwantifikat
fsomma determinata ta’ flus jew gid, u jista’ jezisti wkoll
fejn jimmira li jhares jew jaghti gharfien ghal jedd morali
jew suggettiv’, imbasta I|-jedd invokat ma jkunx wiehed
ipotetiku™®;

i fil-kaz tal-lum, iz-zewg atturi geghdin iressqu din il-
kawza fil-kwalita’ taghhom ta’ azzjonisti ta’ MEH. Anzi,
jikkwalifikaw lilhom infushom bhala “majority
shareholders”. Ladarba d-ditta mharrka tikkontesta |-
interess tal-atturi li jressqu I|-kawza, kien jaqa’ fugha li
ssostni r-raguni li ghaliha tghid li kien jongos tali interess.
Kif inghad, filwaqt li fir-rigward tal-attur Michele Martone
tghid li dan ma fadallu I-ebda sehem fil-kumpannija, fil-kaz
ta’ ibnu Massimiliano tghid li ma kienx jirrapprezenta lil
MEH,;

Illi mill-provi mressqa s’issa fl-atti'’, jidher li l-attur Dottor
Michele Martone tassew huwa wiehed mill-azzjonisti ta’
MEH. Dan ghaliex jidher li, fxi zmien fl-1972, huwa kien
kiseb l-ishma ta’ wahda mill-azzjonisti ewlenin (jigifieri

® App. Civ. 17.2.1993 fil-kawza fl-ismijiet Sammut et noe vs Attard (Kollez.
Vol: LXXVIL.ii.246).

" Ara App. Civ. 3.12.1984 fil-kawza fl-ismijiet Borg vs Caruana (Kollez. Vol:
LXVIILii.232) u I-ghadd ta’ sentenzi hemm imsemmija

& Ara App. Civ. 12.12.1983 fil-kawza fl-ismijiet Ignazio Gatt vs Michael

Debono et

° P.A. 13.10.1952 fil-kawza fl-ismijiet Axiaq vs Mizzi noe et (Kollez. Vol:
XXXVL1.ii.5632)

1 App. Civ. 15.12.1932 fil-kawza fl-ismijiet Scolaro vs Bailey (Kollez. Vol:
XXVI1.ii.195)

! Ara Dok “B”, fpag. 20 tal-process

Pagna 6 minn 8
Qrati tal-Gustizzja



Kopja Informali ta' Sentenza

Nada delle Piane) u ma hemm |-ebda dokument (fl-atti tal-
kawza) li juri li huwa rega’ iddispona minnhom. Ghall-
kuntrarju, minn dak li johrog fis-sentenza moghtija mill-
Qorti tal-Appell fit-22 ta’ April, 2004'*, (liema sentenza
tissemma wkoll fid-dokument “B” mehmuz mar-Rikors
Manhluf) jirrizulta tabilhaqq li I-attur Michele Martone kien
ghadu azzjonist ta’ MEH bis-sahha tal-ishma li huwa kien
kiseb minghand |-imsemmija delle Piane, u dan minbarra
l-ishma li kien diga’ kellu u li ghaddihom lil ibnu [-attur
Massimiliano Martone fMejju tal-1991. Ladarba I-
ecctezzjoni tad-ditta mharrka tistrieh fug din il-premessa
kategorika, jigi li I-atti tal-kawza jmieru ’l dik il-premessa u
ghalhekk I-e¢¢ezzjoni — li ma tinbena fuq |-ebda premessa
ohra — ma tistax titgqies misthoqqa;

lIli ghal dawn ir-ragunijiet I-ewwel eccezzjoni preliminari
m’hijiex sejra tintlaga’;

llli dwar il-kwestjoni tal-interess guridiku fir-rigward tal-
attur Massimiliano Martone, d-ditta mharrka jidher i
ssejjes |-e¢¢ezzjoni taghha fuq jekk ghandux tassew ir-
rapprezentanza tal-kumpannija MEH, u mhux dwar jekk
huwiex tassew azzjonist taghha. Issa, kif tajjeb qalet I-
gharef difensur tal-atturi waqt it-trattazzjoni, din l-azzjoni li
ressqu l-atturi saret fisimhom proprju bhala azzjonisti ta’
MEH u mhux in rapprezentanza taghha. Skond kif tenniet
l-istess avukat, l-azzjoni hija wahda mibnija fuq I-interess i
l-atturi bhala azzjonisti jistghu jressqu fejn xi haga li ssir
fil-kkumpannija li fiha jkollhom azzjonijiet tkun ta’ hsara jew
pregudizzju ghall-interessi taghhom bhala azzjonisti. Ma
hemmx bzonn fkaz bhal dan li wiehed jistharreg (kif trid |-
ectezzjoni preliminari tant ezami) jekk kemm-il darba I-
parti attri¢i kellhiex ukoll is-setgha Ii tidher fl-isem tal-
kumpannija li taghha tkun azzjonist;

lIli fdan ir-rigward ukoll u biex il-Qorti ma togghodx tidhol
fi kwestjonijiet ohrajn li xaktarx imissha tistharreg
dwarhom aktar ’il quddiem, il-Qorti gieghda tasal ghall-

2 App. Civ. 1707/93 fil-kawza fl-ismijiet Herbert Baldacchino noe vs Cecil
Pace et noe (Rikors ta' Ritrattazzjoni dwar sentenza moghtija mill-Qorti tal-
Appell fil-25.2.2000)

fehma i langas din it-tieni e¢¢ezzjoni preliminari ma hija
wahda misthogqga u m’hijiex sejra tilgaghha;

Ghal dawn ir-ragunijiet, il-Qorti gieghda taqgta’ u tiddeciedi
billi:

Tichad I-ewwel zewg eccezzjonijiet preliminari tad-ditta
mharrka, bl-ispejjez kontra taghha, u ssib li [-atturi
ghandhom l-interess guridiku mehtieg biex iressqu din I-
azzjoni; u

Tordna li s-smigh tal-kawza jissokta bit-trattazzjoni u t-
tressiq tal-provi mehtiega.

Moqrija

< Sentenza In Parte >

